
við frv. til I. um breyt. á I. nr. 50/1946, um almannatryggingar, og viðauka við þau.

Frá Finnboga R. Valdimarssyni.

1. Við 9. gr. Á eftir greininni komi ný gr., svo hljóðandi:
Þegar Tryggingastofnunin greiðir barnalífeyri samkv. 1. málsgr. 127. gr.

laganna, á hún endurkröfurétt á hendur barnsföður, og fer um innheimtu slíkrar
kröfu eftir ákvæðum 117. gr. laganna.

Verði vanskil af hálfu föður, skal innheimta kröfuna hjá framfærslusveit
hans, og telst fjárhæðin framfærslustyrkur veittur honum. Eignast Trygginga-
stofnunin að öllu leyti sama rétt á hendur framfærslusveit föður og dvalarsveit
móður hefur samkv. framfærslulögum, en um endurkröfurétt framfærslusveitar
á hendur barnsföður fer samkv. ákvæðum framfærslulaga. Þverskallist fram-
færslusveit við að greiða, eignast Tryggingastofnunin þann rétt, sem dvalarsveit
móður á samkv. framfærslulögum, til að endurkrefja ríkissjóð um upphæðina.

Aðrar bætur og styrki, sem Tryggingastofnunin á endurkröfurétt á, skal
innheimta með sama hætti.

2. Við 13. gr. Við gr. bætist ný málsgr., svo hljóðandi:
Hafi sjúkrasamlag eða sveitarstjórn í þjónustu sinni hjúkrunarkcnn eða

aðstoðarstúlkur til þess að veita hjúkrun eða aðstoð á heimilum í veikindum,
er Tryggingastofnuninni heimilt að taka þátt i kostnaði við þau störf eftir sam-
komulagi við viðkomandi aðila.

3. Við 21. gr. Á eftir greininni komi ný grein, svo hljóðandi:
Tryggingastofnun ríkisins skal skrá öryrkja á aldrinum 16-66 ára og leit-

ast við að útvega þeim atvinnu við þeirra hæfi, svo að starískraftar þeirra geti
komið þeim sjálfum og þjóðfélaginu að sem mestu gagni.

Á öryrkjaskrá skal taka hvern þann, sem vegna afleiðinga slysa, sjúklegs
ástands eða fötlunar á mjög erfitt með að fá eða stunda vinnu. sem ella mundi
hæfa honum, enn fremur gamalt fólk, þótt ekki sé öryrkjar, sé það atvinnulaust
og óski skráningar. Hver sá, sem óskar fyrirgreiðslu stofnunarinnar, skal senda
um það umsókn, með þeim upplýsingum og skilríkjum, sem hún ákveður.

Tryggingastofnunin skal leita samninga við félagsskap atvinnurekenda um,
að þeir láti öryrkja sitja fyrir störfum, sem sérstaklega eru talin við þeirra hæfi
að dómi sérfróðra manna. Getur Tryggingastofnunin ákveðið, að öryrkjar skuli
ganga fyrir um ráðningu í þau störf.

Geti Tryggingastofnunin ekki miðlað þeim, sem þess óska, vinnu við þeirra
hæfi með þessum hætti, en þeir gætu með þjálfun eða lærdómi orðið færir um
að taka að sér vinnu, getur hún haldið námskeið til þess að þjálfa þá til sérstakra
starfa, eða samið við aðra aðila, að þeir annist það.

Tryggingastofnuninni er heimilt að setja upp verkstæði, vinnu stofnanir eða
hæli, þar sem öryrkjar vinni við þau störf, er þeim henta. eða semja við félags-
skap um rekstur slíkra stofnana, enda verði öllum ágóða, sem verða kann á
starfseminni, varið til hagsbóta fyrir öryrkja og starfsemin öll háð reglum, sem
Tryggingastofnunin og ráðherra geta fallizt á.

Ráðherra getur veitt Tryggingastofnun ríkisins eða félagsskap, sem rekur
vinnustofnun eða hæli með samningum við hana, einkarétt til framleiðslu ákveð-
inna vörutegunda.

Öryrkjar, sem sveitarfélög óska upptöku fyrir á slíkar vinnustofnanir eða
vinnuhæli, skulu ganga fyrir öðrum, enda greiði þau sveitarfélög gjald fyrir
hvern öryrkja eftir reglum, sem Tryggingastofnunin setur með samþykki
ráðherra.

Tryggingastofnuninni er heimilt að veita öryrkjum hjálp til þess að byrja
sjálfstæða vinnu með því að styrkja þá til náms, bóklegs eða verklegs, og veita
þeim styrk eða lán til þess að kaupa vinnuvélar.

4. Við 23. gr. Greinin orðist svo:
Sveitarstjórn er skylt að greiða iðgjald samkv. 109.gr. laganna fyrir þá eina,

sem vegna slysa, sjúkdóms, örorku, elli eða ómegðar hafa eigi haft tekjur, er
nægi þeim til framfæris og skylduliði þeirra. Synji sveitarstjórn umsókn um
iðgjaldagreiðslu, má áfrýja þeim úrskurði til yfirskattanefndar.

5. Við 27. gr. Við greinina bætist ný málsgr., svo hljóðandi:
Hafi sveitarsjóður eigi tekjur sem tryggingargjaldi svarar af þeim fast-

eignum, sem gjald sveitarfélags til tryggingasjóðs miðast við, er framlagi er
skipt milli sveitarfélaga innan tryggingaumdæmis samkv. 2. tölul. 3. málsgr.
114. gr. laganna, er sveitarstjórn heimilt að leggja á og innheimta hjá eigendum
fasteignanna upphæð, sem svarar því gjaldi, sem sveitarsjóður greiðir þannig
vegna þeirra.

6. Við 34. gr. Við greinina bætist ný málsgr.:
Tryggingastofnun ríkisins skal eins fljótt og við verður komið eftir gildis-

töku þessara laga láta semja og gefa út handbók um tryggingamál, er veiti að-
gengilegt yfirlit yfir gildandi lagaákvæði um almannatryggingar, einkum réttindi
og skyldur hinna tryggðu og annarra aðila, er lögin snerta.


